
Kayumova Nasiba Ashurovna - pedagogika fanlari

fanlari bo'yicha falsafa doktori (PhD),

doktori, professor

doktori, dotsent, Nizomiy nomidagi Toshkent davlat
pedagogika universiteti;

Shamshetova Anjim Karamaddinovna - psixologiya

psixologik xizmat boshlig'i.

doktori, professor, O‘zbekiston milliy universiteti;

fanlari doktori, professor, O‘zbekiston xalgaro islom

Bo‘tayev Usmonjon Xayrullayevich -siyosiy fanlar
doktori, dotsent, O‘zbekiston milliy universiteti
kafedra mudiri.

Kirish. Bizga ma’lumki Shayboniylar sulolasining oxirlarida hukmronlik qilgan
Abdullaxon II vafotidan atigi uch yil o‘tgandan so‘ng Shayboniylar sulolasi ham barham topdi.
1601-yildan boshlab Ashtarxoniylar sulolasining hukmronligi o‘rnatildi. Bu sulola rasmiy
ravishda 1601-1756-yillar oralig‘ida hukmronlik gilgan. Ashtarxoniylar sulolasi Chingiziylarga
mansub bo‘lib, XV asrning oxirlarida Osiyo qit’asining shimolida joylashgan Volga daryosi
havzasida mavjud bo‘lgan Ashtarxon (Hoji Tarxon) xonligida hukmronlik gilgan. Bu xonlikni
Ivan Grozniy 1555-1556-yillar davomida egallab oladi. Sulola hukmdori Yormuhammad Sulton
oila-a’zolari bilan birga Buxoroga keladi. Jonimuhammad, Abbos, Tursun Muhammad,
Pirmuhammad sultonlar kabi Yormuhammad Sultonning o‘g'illari bor edi. Bu davrda Buxoro
hukmdori Abdullaxon II ning otasi Iskandar Sulton edi. Iskandar Sulton ularni hurmat ila kutib
oladi va Yormuhammadning o‘g‘li Jonimuhammadga oz qizi Zuhrabegimni nikohlab beradi.
Jonibek Sulton va Zuhrabegim uch o'g'il farzand ko‘rishadi. Ularning ismi Dinmuhammad,
Bogimuhammad va Valimuhammad edi. XVI asrning boshlarida Abdullaxon II dan so‘ng
munosib xon qolmaydi. Davlat esa boshboshdoqliklarga to‘lib ketgan edi. Shunday paytda
Buxoro zodagonlari Jonibek Sultonga Taxtni taklif etishadi, biroq Jonimuhammad taxtni katta
o‘g'li Dinmuhammad foydasiga rad etadi. Dinmuhammad Obivardda hokimlik qilar edi. U
Buxoroga qaytish paytida Eron qo‘shini bilan bo‘lgan to‘qnashuvda halok bo‘ladi. Shu tariqa
taxt Jonimuhammadning ikkinchi o‘g'li, Samarqand hokimi bo‘lgan Bogimuhammad Sultonga
beriladi. U Pirmuhammad II ni taxtdan olib tashlaydi va (1601-1605) taxtga o‘tiradi. Tarixda
esa bir yarim asr hukmronlik qilgan Joniylar yoki Ashtarxoniylar deb atalgan sulola
hukmronligi boshlanadi. Bogimuhammaddan so‘ng ukasi Valimuhammad taxtga keladi. Afsuski
u Abbos I bilan aloqa bog‘lab ba’zi viloyatlar bo‘yicha 1607-yilda sulh imzolaydi. Butun Xuroson
esa Safaviylarga o‘tib ketadi. 1611-yilda yilda Samarqand atrofida Bogimuhammadning o‘g'li
Imomqulixon va Valimuhammad o‘rtasida bo‘lgan urushda Valimuhammad mag‘lubiyatga
uchrab halok bo‘ladi. Taxtga esa Imomqulixon keladi [1, 212-214 betlar].

Material va tadqiqot usullari

Imomqulixonning yashagan davri (1589-1644), hukmronlik davri esa (1611-1642).
Buxoro xonligining uchinchi hukmdori. Otasi Dinmuhammad bo‘lgan. Dinmuhammad
1599-yilda halok bo‘lganda Imomqulixon 10 yoshda bo‘lgan. Imomqulixon ota tarbiyasini ko‘p
ko‘rmaydi. Amakilari davrida ma’lum hududlarning idorasi bilan shug‘ullangan.

Imomqulixonning boshqaruvi davrida, davlat ijtimoiy hayotda ulkan muvaffaqiyatlarga
erishganligi aytiladi. Bu haqda quyidagi manbadan bilishimiz mumkin: “Imomgqulixon
qiynalganlar, nochorlar ishini yengillashtirdi. Shikoyat bilan kelganlarni orqaga qaytarmadi.
Uning davrida juda giynalgan insonlar qolmadi. Chiqargan buyruqlarini so‘zsiz bajarilishi ustida
amaldorlarni qattiq nazoratda tutardi. Kech tushushi bilan oddiy libos kiyib vazir va qo‘rigchilar
bilan birga bozorga borar, oddiy xalq ahvolidan xabardor bo'lib turardi. U ulamo, abado va
shoirlar bilan ko'p suhbat qurardi, hukmdorlik libosi o‘rniga darveshlik libosini ko‘p kiyardi. Xalq
dardini bilish uchun vaziri Nodir devonbegi va yaqin mahrami Abdulvose bilan shahar aylanar
edi. Xalq dardini bilgani uchun ham uning hukmronlik davrida Buxoro xonligida bironta ham
katta xalq qo‘zg‘oloni ko ‘tarilmadi ( Toshkentdagi qo‘zg‘olondan boshqga, uning sababi boshqa
voqealarga bogliq) [ 2, 39-41 betlar].

Imomqulixon hukmronligi davrida Ashtarxoniylar nisbatan murakkab yo‘lni bosib
o‘tadi. Bir tomondan ko‘chmanchi qabilalarga urush olib borgan bo‘lsa, yana bir tomondan taxt
uchun kurashuvchilarga garshi janglar olib boradi. Biroq Imomqulixon xonlikda hukm

surayotgan qirg‘inbarot urushlarga nisbatan chek qo‘ydi. Markaziy hokimiyatni
mustahkamlash uchun ayovsiz kurash olib bordi. Davlat yaxlitligiga putur yetkazovchi har
ganday siyosiy jarayonda qat’iyat va oqillik bilan ish yuritdi [3, 123 bet]. Ashtarxoniylar
sulolasidan chiggan Imomqulixon o‘z amakisi, ayrim Xuroson viloyatlari uchun Eron bilan va
shimolda Qozoq biylari bilan urushlar olib bordi. Ular bilan bo‘lgan to‘qnashuvlarda g‘alabaga
erishib siyosiy mavqgeyini mustahkamlab oladi [ 4, 12 bet].

Natijalar va ularning muhokamasi. Imomqulixon mamlakat ijtimoiy-siyosiy hayotida
o‘zboshimcha yurt hokimlar harakatini susaytirishga erisha oldi. To‘g‘ri u Xuroson va Xorazmni
bosib ololmadi, lekin Movarounnahrga nisbatan shimoldagi shaharlar bo‘lmish Turkiston,
Andijon va ayniqgsa Toshkentni Qozoq, Qalmiq va boshqa ko‘chmanchi gabilalarga ham berib
qo‘ymadi. Ba’zida ayyorlik qilib ko‘chmanchilarning kuchidan Eron shohlariga ham qarshi
foydalandi. Bir soz bilan aytganda Imomgqulixonning harbiy yurishlaridan maqsadni
quyidagicha tushunishimiz mumkin, ya'ni o‘zga yerlarni bosib olishdan ko‘ra, nazoratidagi
yerlarda kuchli markazlashgan davlat tuzishdir. To‘g‘ri Xuroson, Xorazm va atrofdagi hududlar
ham Buxoroga qarashli bo‘lgandir. Lekin ularni qo‘shib olishdan ko‘ra, avval o‘zining
tarkibidagi hududlarni chiqib ketmaslikka yo‘l qo‘ymaslik tabiiy bir holat. Boshqa hududlarni
bosib olish esa keyingi darajali vazifadir.

Imomqulixon Toshkentda nazoratga olgandan so‘'ng bu yerga o‘g'li Iskandar Sultonni
hokim qilib saylaydi. Iskandar Sulton ancha vaqtdan beri boshi urushlardan chigmagan va
vayron bo‘lgan shaharni tiklash uchun aholidan ko‘proq soliq undirishni boshlaydi.
Toshkentliklar Iskandar Sultonning talonchiligiga qarshi qo‘zg‘olon bilan javob beradi. Bu
qo‘zg'olonlarda Iskandar Sulton o‘ldiriladi. Buning natijasida Imomqulixon o‘g‘lining xunini
olish uchun 1613-yilda Toshkentda juda katta qirg'inbarot o‘tkazadi. Qasam ichgandek
otimning uzangisi qonga botmaguncha qon to‘kishni to‘xtatmayman degan qasamini buzmaydi
( Qirg‘in nihoyatda ko‘payib ketganligidan kiyin bu gasam ruhoniylarning maslahati ila boshqa
yo‘l bilan ado etiladi).

Imomqulixon ba’zida qozoq sultonlar bilan ham ittifoq holatda harakat qilishga ham
to‘g'ri keladi. Sirdaryo bo‘yidagi yerlar Eshim sulton boshqaruviga beriladi. Lekin Qozoq
sultonlar shunday bo‘lsa ham talonchilik yurishlaridan voz kechmaydi. Tushunadiki
Imomqulixon ularni bir yoqlama qilmay mamlakat shimoliy sarhadlarini barqarorligini
taminlay olmasligini. Imomqulixon Qalmiglar bilan ittifoglikda Talas vodiysida Qozoq xonligiga
juda gagshatqich zarba beradi va g‘alabaga erishadi. Lekin Biroz vaqtdan so‘ng shimolda
Jung‘orlarning Oyrat xonligi (1635-1758) tashkil topishi Buxoro xonligi uchun bir muncha
yomon vaziyatni vujudga keltirdi. Endilikda Jung‘orlar Qozoqlar bilan birikib Buxoro xonligiga
qarshi tez-tez talonchilik yurishlarini olib bordi. Mamlakatning xo‘jaligiga, ijtimoiy-madaniy
hayotidagi bu hodisa jiddiy zarba berdi. Bu yurishlar davomida Qozoqlarning Movarounnahr
hududiga ko‘chib o‘tishi ham kuzatildi [5, 213-217 betlar].

Imomqulixon o'ttiz yildan ko‘proq vaqt davomida davlatni idora qildi. Bu vaqt
Bogimuhammad, Valimuhammad yoki o‘zidan keyin Nodir (Nazr) Muhammad davrlariga
garaganda ancha ko‘p vaqt hisoblanadi. Imomqulixon xonlik yillari markaziy hokimiyat
mustahkam, boshgaruvda barqarorlik ta’'minlandi. Imomqulixonning 1610-yillarda Qozoq va
Qalmiglarni Qoratog’-yu Ashpara tomonlarga quvib yuborishda, ukasi Balx hokimi Nazr (Nodir)
Muhammad ham yordam berganligi ma’lum. Shu davrda mamlakatning boshqa sarhadlari ham
tinch emas edi. Marhum amakisi Valimuhammadxonning Hirotda panoh topgan o‘g‘li Rustam

Sulton Nazr (Nodir) Muhammadxonning Balxda emasligidan foydalanib, u yerga yurish qgiladi.
Rustam Sulton hech qanday natijaga erishmagani bilan ham, bunday yurishlarning sulolaviy
doirada bo'lib turushi, taxt uchun kurashlarning takrorlanishi xavfli hol edi. Bu hodisalar bo‘lib
turgan vaqtlarda, 1630-yillarda Ashtarxoniylarning Boburiylar bilan ham munosabatlarida
taranglik kuzatiladi. Bu ziddiyatlar Xazorajot, Kobul masalasida va Rustam sultonning
Shibirg‘on, Andxud (1620), Chechaktu (1622), Yabag'u, Juzjon (1631) tomonlarga hamlasi,
ukasi Nazr (Nodir) Muhammadxonning Bolo Murg‘ob Xirot va Mashhad tomonlarga yurushi
bilan bog‘liq bo‘lgan. Imomqulixon siyosatida Buxoro xonligining asosiy tashqi muammolari
bo‘lgan Qozoqlar, Qalmiglar, Eron, Boburiylar bilan urushlardan ko‘ra diplomatik yo‘llar,
elchilik aloqalarini olib borish ustuvor bo‘lgan. Elchilik alogalarini ham olib borgan
albatta [6, 260-270 betlar].

Imomqulixonning olib borgan wurushlari natijasida birinchidan, mamlakatning
markazlashuvi kuchaygan bo‘lsa, ikkinchidan Davlat hududi Shimoliy-sharqqa garab ham
kengaydi. Toshkent, Fargona vodiysi singari hududlar qo‘shib olindi. Bu davrda xon
hokimiyatining mavqeyi oshdi, ichki vaziyat esa birmuncha yaxshilandi. Lekin afsuski
Imomqulixondan kiyin Nodir Muhammad, Subxonqulixon hukmronligi davrida mamlakatning
siyosiy hayoti izdan chiqdi. Bu holat ijtimoiy-iqtisodiy va harbiy sohalar rivojiga ham kuchli
zarba berdi [7, 170-178 betlar].

Imomqulixon oddiy aholini ahvolini yaxshilash uchun ko‘plab obodonchilik ishlarini olib
bordi. 1614-1615-yillarda Qashqadaryodan Qarshi cho‘liga kanal qazib chiqarildi. 1633-yilda
Qo‘shqo‘rg‘onda ham kanal qazilgan. Buning oqibatida qarovsiz bo‘lgan qishloqglar va yangi ekin
yerlar o‘zlashtirilgan. Sug‘orish tizimlari doimiy ta’mirlanar, muntazam tozalanib turilardi.
1617-yilda Registon maydonida Poyandabiy masjidi qurilgan. Yigirma yillardan so‘ng, aniqrog'i
1637-yilda Mag‘oki Ko‘rpa masjidi ham bino qilingan. Imomqulixon hukmronlik qilgan davrda
Samarqgand hokimi Yalangto‘shbiy Bahodir bo‘lgan. U nihoyatda boy va Imomqulixonning sodiq
amaldorlaridan bo‘lgan. Yalangto‘shbiy Bahodir Samarqandda Registon maydonini qurilishiga
va ta’'mirlanishiga homiylik giladi. Aynan shu davrda Registon hozirgi ko‘rinishda shakllangan.
Sherdor madrasasi esa Imomqulixon hukmronlik yillarida bunyod etilgan. Imomqulixon
hukmronlik davrida yana ko‘plab obodonchilik ishlari olib borilgan. Xususan,
1612-1613-yillarda Qozi Soqiy madrasasi qurilgan bo‘lsa, Sayyid Ahmadxo‘ja madrasasi esa
1637-1638-yillarda bunyod etilgan.

Imomqulixon hukmronlik yillarida elchilik alogalari ham faol rivojlandi. Imomqulixon
Sibir bilan elchilik alogalarini yo‘lga qo‘yib, u yer orqali Rus davlati bilan elchilik munosabatini
olib borishga harakat qildi. 1622-yilda Chobak Balikov boshchiligidagi elchilarni Sibirga,
Tyumenga jonatdi. Chobak Balikov xon xatini Rus podshosiga yetkazadi. Bu elchilikning
natijasi sifatida 1620-yilda Mixail Fyodorovich elchi Ivan Xoxlovni Imomqulixon saroyiga elchi
qilib jo‘natadi. Elchi maktubida Buxoro xonligi savdogarlarining Qozon, Astraxan va boshqa
hududlarda savdo qilish imkoniyati berilganligi ma’lum qilingan edi. 1634, 1638-1642-yillarda
ham elchilik aloqalari bo‘lgan.

Imomqulixon 1614-yilda Boburiy hukmdor Jahongir saroyiga ham elchi jo‘natgan.
1625-yilda esa Jahongir oz elchisi Hakim Hoziq boshchiligidagi elchilarni Buxoroga jo‘natgan.
0O‘zbekxo‘ja boshchiligidagi Imomqulixon elchilari 1625-yilda Kashmirda bo‘ladi. XVII-asrning
20-yillarida Usmoniylar elchilari ham Buxoro xonligida bo‘lganligi haqida tarixiy hujjatlardan
bilishimiz mumkin. Sulton Ahmad IV Bag'dodni Erondan qaytarib olish uchun Imomqulixon

saroyiga 1638-yilda elchi yuboradi. Biroq Imomqulixonning Eronga qarshi kurashidan
manfaatli joyi yo‘qligi uchun qaytarib elchi yubormagan. Bundan tashqari Imomqulixon Qozoq
biylari, Eron bilan ham xat-xabar almashgan.

Xulosa. Imomqulixon hukmronligining oxirlarida ko‘zi ojiz bo‘lib qoladi. Bundan
foydalangan amaldorlar va hokimlar mustaqil bo‘lishga harakatlari kuchayadi. Manbalarda
Imomqulixonning Iskandar Sultondan boshqa, Pir Muhammad sulton va Bahrom Mirzo ismli
o‘g'illari bo‘lgan. Imomqulixon davlatning yaxlitligini ta’'minlash, ko‘zi ojizligidan boshqga
amaldorlarning foydalanmasligi uchun taxtdan voz kechadi. Taxtni o‘g‘illari bo‘lsa ham, ukasi
Nodir Muhammadga beradi va o0zi haj ziyoratini amalga oshirish uchun Makka hamda Madina
shaharlariga jo'nab ketadi. Xon safariga Nodir Devonbegi va Muhammad Do‘st hamrohlik
qilgan. Imomqulixon Mashhad va Isfahon shaharlarida Eron Safaviylari shohining nufuzli va
hurmatli gabul marosimida bo‘ladi. Imomqulixon Eron orqali Makka va Madina shaharlariga
tashrif buyurib haj amallarini bajaradi. Madinada ikki-uch yil yashaydi. Madinada Buxorodan
borgan kishilar dam olishi uchun Chorbog' va Makkada, Ka’baga kiraverish chog‘ida tutqichi
oltin va kumushdan bo‘lgan yog‘och zina qurdiradi. Imomqulixon 1644-yilda Arofat tog‘ida
vafot etadi va Baqgiya qabristonida dafn etiladi. Imomqulxon janoza marosimiga 600 ming kishi
atrofida odamlar ishtirok etgan ekan. Imomqulixonning yuqoridagi buyuk xizmatlari uchun
ham Ashtarxoniylar sulolasining eng buyuk hukmdorlaridan biri ekanligiga shubha yo‘q
albatta. Mol-dunyoga mehr qo‘ymagan, Davlat yaxlitligini ta’'minlash uchun har qanday
qattiqqo‘llikka ham yo‘l qo‘ygani bilan e’tiborga loyiq. Mamlakat shimolidagi xavfsizligi uchun
Qozoq sultoni, Eshim sultonning qizi bo‘lmish Oyxonimga uylangan va ittifoqchilikka erishgan
[8, 45-52 betlar].

Aholining asosiy qismi dehqonchilik, hunarmandchilik, savdo-sotiq, chorvachilik
sohalari bilan shug‘ullangan. Ularning taraqqiyoti uchun imtiyozlar va imkoniyatlar berilgan.
Ular uchun urushlar, goho sulhlar bilan siyosiy tinchlikka erishgan. Albatta har qanday soha
taraqqiyoti uchun albatta tinchlik kerak. Savdo-sotigning rivoji uchun turli davlatlar bilan
elchilik aloqalarini olib borgan va o‘zga yurtlarda savdo qilish huqugqlarini boshqa yurt
hukmdorlaridan savdogarlarga olib bergan. Aholining yaxshi yashashligi uchun doimiy
xabardor bo‘lgan. Juda qgiynalgan gatlamlarga g‘amxo‘rlik gilgan. Imomqulixon davrida
bechora va o‘ta nochor aholi qolmagan deyiladi. Imomqulixonning tariximiz oldidagi yana bir
buyuk xizmati shuki, Buxoro xonligini shimoliy gismlaridagi hududlarning, shaharlarning
birinchi galda Toshkentning boshqa qabilalar tasarrufiga o‘tkazmaganligi, uning uchin urushlar
olib borganligidir. Bir so‘z bilan aytganda Imomqulixon davlatchiligimiz tarixi uchun buyuk
gahramonlardan biri bo‘lishga har tomondan munosib insonlardandir.

Imomqulixon. Eronda chizilgan rasm.

